
Ois wos zoit
 

Bist 18 werst, des dauert ewig, doch ab dann gehts auf oamoi schnoi.
Mit 20, da is ois a Drama, vui duasd zum ersten Moi.

Mit 30 host koa Zeit zum denga, Karriere lafft, Kinder han gloa. 
Du hengst im Hamsterradl fest, es gibt so vui zum doa! 

Damals ois i 20 war, war’n Leid mit 40 furchtbar oid! 
I hob gewusst wos Sache is! Mir war klar, wos zoit! 

Mit 40 werd’s a wengal ruhiger, Du traust Di moi “Na” zum song.
Konnst a moi an di soiber denga, muasst Di ned oiwei nur blong. 

Mit 50 denkst, bist aus’m Gröbsten raus, Schulden han zoit, 
Kinder san aus’m Haus.

Jetzt konnst da moi wos leisten, a Auto, oder Verreisen. 
Doch dann merkst, des is gar ned schee, es zwickt as Knia, d’Schuita duad weh.
Ohne Bruin konnst nix mehr lesen, und Deine Eltern darfst auf oamoi pflegen! 

Und heid, jetzt bin i 40, schau her - i bin no gar ned oid! 
I moan i woas wos Sache is, i moan is wos wos zoit! 

Jetzt bin i gespannt auf 60, moanst dann fuih i mi oid?
Ob i dann woaß wos Sache is? Ob i dann woaß was zoit?


